
ՆԻՍՏ ԳՈՒՄԱՐԵԼՈՒ ՆԱԽԱՁԵՌՆՈՒԹՅԱՆ ՄԱՍԻՆ

[bookmark: _GoBack]Ղեկավարվելով Հայաստանի Հանրապետության Սահմանադրության 100-րդ և «Ազգային ժողովի կանոնակարգ» Հայաստանի Հանրապետության սահմանադրական օրենքի 41-րդ հոդվածներով Կառավարությունը Ազգային ժողովին առաջարկում է 2025 թվականի դեկտեմբերի 16-ին գումարել Ազգային ժողովի արտահերթ նիստ: Արտահերթ նիստի օրակարգում նախատեսվում է ներառել 12 հարց: Նշված 12 նախագծերից երեք նախագիծ նախատեսվում  է քննարկել երկու ընթերցմամբ՝ 24-ժամանոց ընթացակարգով: Օրակարգում ներառված մյուս նախագծերը առաջին ընթերցմամբ  քննարկվել են դեկտեմբերի 2-ից գումարված ԱԺ հերթական նիստերի ընթացքում և այժմ առաջարկում ենք դրանք քննարկել երկրորդ ընթերցմամբ: Օրենքների նախագծերի հրատապությունը հիմնականում պայմանավորված է ուժի մեջ մտնելու ժամկետներով կամ գործող ժամկետների երկարաձգման հանգամանքով /հունվարի 1/:
Արտահերթ նիստի նախաձեռնողի ներկայացուցիչ է նշանակվել Արդարադատության նախարարի տեղակալ Տիգրան Դադունցը:

